
ْنِم ُلُجَّرلا َجَرَخ اَذِإ» :َلاَق لسو هيلع هللا ىلصم ِّيِبَّنلا ِنَع ،ُهْنَع ُهللا َيِضَر ٍسَنَأ ْنَع
:َلاَق ،«ِهللاِب اَّلِإ َةَّوُق اَلَو َلْوَح اَل ،ِهللا ىَلَع ُتْلَّكَوَت ِهللا ِمْسِب :َلاَقَف ِهِتْيَب
ٌناَطْيَش ُهَل ُلوُقَيَف ،ُناَطْيَّشلا ُهَل ىَّحَنَتيَف ،َتيِقُوَو َتيِفُكَو َتيِدُه ٍذِئَنيِح ُلاَقُي»
.ِنَنُّسلا ُباَحْصَأ ُهاَوَر .«َيِقُوَو َيِفُكَو َيِدُه ْدَق ٍلُجَرِب َكَل َفْيَك :ُرَخآ

Анас розияллоҳу анҳудан ривоят қилинади:

«Набий соллаллоҳу алайҳи васаллам дедилар:

«Киши уйидан чиқаётганда «Бисмиллаҳи, таваккалту ъалаллооҳи, ва
лаа ҳавла ва лаа қуввата иллаа биллаҳи», деса, ўша пайтда унга:
«Ҳидоят қилиндинг, кифоя қилиндинг ва сақландинг», дейилади. Шайтон
ундан четланади. Бошқа бир шайтон унга: «Ҳидоят қилинган, кифоя
қилинган ва сақланган одамга нима ҳам қила олардинг?» дейди».
«Сунан» эгалари ривоят қилишган.

Дуонинг маъноси: «Аллоҳнинг исми билан. Аллоҳга таваккул қилдим. Ҳол
ва қувват фақат Аллоҳ биландир».



Йўлда виқор билан, шошилмай юради ва қуйидаги ҳадисда келган дуони
ўқиб кетади:

َكُلَأْسَأ يِّنإ َّمُهَّللا :ِةاَلَّصلا ىَلإ َجَرَخ اَذإ َلاَق ْنَم :َلاَق ُهْنَع ُهللا َيِضَر ٍديِعَس يِبَأ ْنَع
اَلَو ًءاَيِر اَلَو اًرِطَب اَلَو اًرِشَأ ْجُرْخَأ ْمَل ،اَذَه َياَشْمَم ِّقَحِبَو ،َكْيَلَع َنيِلِئاَّسلا ِّقَحِب
ْنَأَو ،ِراَّنلا َنِم يِنَذِقْنُت ْنَأ َكُلَأْسَأ ،َكِطَخَس َءاَقِّتاَو ،َكِتاَضْرَم َءاَغِتْبا ُتْجَرَخ ،ًةَعْمُس
ىَّتَح ِهِهْجَوِب ِهْيَلَع ُهللا َلَبْقَأ .َتْنَأ اَّلإ َبوُنُّذلا ُرِفْغَي اَل ُهَّنإ ،يِبوُنُذ يِل َرِفْغَت
.َةَبْيَش يِبَأ ُنْبا ُهاَوَر .ُهَل َنوُرِفْغَتْسَي ٍكَلَم َفْلَأ َنوُعْبَس ِهِب َلِّكُوَو ،َفِرَصْنَي

Абу Саъид розияллоҳу анҳудан ривоят қилинади:

«Ким намозга чиққанида «Аллоҳумма! Инни ас‑алука би ҳаққис-
сааилийна ъалайка ва биҳаққи мамшаайа ҳааза. Лам ахруж аширон
ва лаа батирон ва лаа рийа‑ан ва лаа сумъатан. Хорожту ибтиғооа
мардотика ва иттиқооа сахотика. Ас‑алука ан тунқизании минан-
наари. Ва ан тағфиро лии зунубии ва лаа тағфируз-зунууба иллаа
анта», деса, то у туриб кетгунича Аллоҳ унга юзланур ва унга истиғфор
айтгани етмиш минг фариштани вакил қилур».
Ибн Аби Шайба ривоят қилган.

Дуонинг маъноси: «Аллоҳим! Сендан сўровчиларнинг ҳаққи ила, ушбу
юришим ҳаққи ила сўрайман. Мен манманлик ва такаббур, риё ва
хўжакўрсин учун чиққаним йўқ. Розилигингни тилаб ва ғазабингдан қўрқиб
чиқдим. Мени дўзахдан озод қилишингни ва гуноҳларимни мағфират
этишингни сўрайман. Албатта, гуноҳларни Сендан ўзга мағфират қилмас».

Имкони бўлса, ундан кейин қуйидаги дуони ўқиб, такрорлаб кетса яхши
бўлади.

يِف اًروُن يِل ْلَعْجاَو ،يِعْمَس يِف اًروُن يِل ْلَعْجاَو ،يِبْلَق يِف اًروُن يِل ْلَعْجا َّمُهَّللا»
،َّيَدَي َنْيَب اًروُن يِل ْلَعْجاَو ،يِلاَمِش ْنَع اًروُنَو ،يِنيِمَي ْنَع اًروُن يِل ْلَعْجاَو ،يِرَصَب
.«اًروُن يِنْدِزَو اًروُن يِنْدِزَو ،يِفْلَخ اًروُنَو

«Аллоҳумма! Ижъал лии нурон фии қолбии, важъал лии нурон фии
самъии, важъал лии нурон фии басории, важъал лии нурон ъан
яминии ва нурон ъан шимаалии, важъал лии нурон байна ядайя ва
нурон холфии ва зиднии нурон ва зиднии нурон».

Дуонинг маъноси: «Аллоҳим! Менинг қалбимда нур қилгин. Менинг
қулоғимда нур қилгин. Менинг кўзимда нур қилгин. Менинг ўнгимда нур
қилгин. Менинг сўлимда нур қилгин. Менинг олдимда нур қилгин. Ортимда
нур қилгин. Менга нурни зиёда қилгин. Менга нурни зиёда қилгин».



«Нақшбандия: вазифалар, зикрлар» китобидан


